
1 
 

 

"BELIA BERKEMAHIRAN TVET PENGGERAK KOMUNITI" 
 (15 November 2019/ 18 Rabiulawwal 1441H) 

نْسَانَ فِيْ احَْسَنِ تَقْوِيْمٍ، احَْمَدُهُ سُبْحَانهَُ وَتَعَالىَ حَمْدَ مَنْ  الَحَْمْدُ للَِّهِ الَّذِيْ خَلقََ الْإ ِ
رَاطِ  المُْسْتَقِيْمِ، وَاَشْكُرُهُ شُكْرَ مَنْ عَرَفَ رَبَّهُ، فَقَامَ بعِِبَادَتهِِ باِ ِخْلَاصٍ يُهْدَى بهِِ ا لِىَ الصِّ

 وَتَعْظِيْمٍ.
 َّ دًا العَْليِْمُ الحَْكِيْمُ  وَحْدَهُ لإَ شَرِيْكَ لهَُ  هُ اللَّ  اشَْهَدُ انَْ لإَ ا لِهََ ا لِإ دَناَ مُحَمَّ ، وَاشَْهَدُ انََّ سَيِّ

  النَّبيُِّ الكَْرِيْمُ.هُ عَبْدُهُ وَرَسُوْلُ 

دِناَ مْ عَلَى الَلَّهُمَّ صَلِّ وَسَلِّ  دٍ وَعَلَى الَهِِ وَاصَْحَابهِِ اجَْمَعِيْ سَيِّ  .نَ مُحَمَّ

ا بَعْدُ، فَيَا عِبَادَ اللَّهِ، اِ   وَاعْلَمُوْا انََّ اللَّهَ بمَِا بتَِقْوَى اللَّهِ، نَفْسِيْ تَّقُوا اللَّهَ، اوُْصِيكُمْ وَ امََّ
 تَعْمَلوُْنَ بَصِيْرٌ.

يْطَانِ الرَّجِيمِ  :ىالَ عَ تَ  هُ اللَّ  الَ قَ   ،اعَُوذُ باِللَّهِ مِنَ الشَّ

ۡ بتَِۡۡقاَلتَ 
َ
َٰٓأ دَىهُٰمَاۡيَ تَۡٱإحِ  هُ ۡۡ ۡ س  ۡمَنِۡۡجِر  َ ۡخَيۡ  تَۡٱإنَِّ مِيُۡٱۡل قَويِۡ ٱۡجَر تَۡۡ ۡ س 

َ ٢٦ۡۡۡلۡ 
 

Sidang Jemaah Yang Dirahmati Allah, 

Saya berpesan kepada diri saya sendiri dan menyeru kepada sidang 

jemaah yang dikasihi sekalian. Marilah sama-sama kita meningkatkan 

ketaqwaan kepada Allah SWT dengan sebenar-benar takwa dengan 

melaksanakan segala perintah-Nya dan menjauhi segala larangan-Nya. 

Mudah-mudahan kita sentiasa berada di dalam rahmat serta mendapat 

perlindungan Allah SWT demi mencari keredhaan-Nya di dunia mahu pun 

di akhirat. Mimbar pada hari ini akan membicarakan khutbah yang 

bertajuk: “"BELIA BERKEMAHIRAN TVET PENGGERAK KOMUNITI”. 

 

Sidang Jemaah Yang Dirahmati Allah, 

Pembangunan sesebuah negara amat bergantung rapat dengan tenaga 

pekerjanya yang mahir dan bermutu. Sebagai umat Islam, sewajarnya kita 

memandang jauh kepada kepentingan ilmu dan kemahiran terhadap 

anak-anak bangsa kita. Mereka adalah aset dan aspirasi negara pada 

masa akan datang. Jangan kita menyempitkan skop pemikiran kita 

dengan hanya menjuruskan pendidikan anak-anak kepada ilmu teori 

semata-mata, manakala peluang yang ada dalam bidang kemahiran tidak 

diberi perhatian sehingga akhirnya kerjaya yang bersifat teknikal diisi oleh 

orang lain. 

 

Marilah kita sama-sama membina generasi yang berjiwa besar, 

berpengetahuan luas dan berkemahiran tinggi bagi membangunkan jati 

diri umat Islam sekaligus membantu meningkatkan ekonomi negara, 

masyarakat dan keluarga. Firman Allah SWT di dalam Surah Saba` ayat 

10 & 11: 

يْطَانِ الرَّجِيمِ   اَعُوذُ باِللَّهِ مِنَ الشَّ

ۡ لَََّاۡلََُ
َ
وَأ  ۡ َ يۡ  بِِِۡمَعَهُۥۡوَٱلطَّ و 

َ
يَجِٰبَالُۡأ  ۡ لٗا ۡءَاتيَ نَاۡدَاوۥُدَۡمِنَّاۡفضَ  َدِيدَۡۡ۞وَلَقَد  ١٠ۡۡٱلۡ  مَل  نِۡٱع 

َ
أ

مَلوُنَۡبصَِيۡٞۡۡ ۡبمَِاۡتَع  إنِّ ِ  ۡ مَلُواْۡصَلٰحًِا وَٱع  دِِۖۡ ۡفِِۡٱلسََّّ  ر  ِ ١١ۡسَٰبغَِتٰٖۡوَقدَ 
 

Maksudnya: “Dan demi sesungguhnya, Kami telah memberikan kepada 

Nabi Daud limpah kurnia dari kami (sambil Kami berfirman): “Wahai 

gunung-ganang, ulang-ulangilah mengucap tasbih bersama-sama 

dengan Nabi Daud, dan wahai burung-burung (bertasbihlah bersama-

sama dengannya)! Dan juga telah melembutkan besi baginya”. (serta 

kami wahyukan kepadanya): “Buatlah baju-baju besi yang luas labuh, dan 

sempurnakanlah jalinannya sekadar yang dikehendaki; dan kerjakanlah 

kamu (wahai Daud dan umatmu) amal-amal yang soleh, sesungguhnya 

Aku Maha Melihat akan segala yang kamu kerjakan”. 

 

Dalam ayat di atas, Allah S.W.T telah merakamkan kisah Nabi Daud A.S. 

Baginda merupakan pakar dalam industri besi dan mahir dalam 

pembentukan dan penempaan besi. Allah SWT sendiri telah menekankan 

kepada hamba-hambaNya perihal pentingnya aspek kemahiran 

pertukangan atau kimpalan.  

 

Namun begitu, kemahiran ini tidak juga memberi sebarang erti jika nilai 

jati diri pekerja terhakis. Situasi ini boleh mengubahnya menjadi perosak 

dan pengkhianat kepada negara. Walaubagaimanapun, kemahiran itu 

perlu digandingkan dengan ketinggian akhlak agar pekerja benar-benar 

menjadi pekerja yang kuat dan beramanah. Inilah contoh keunggulan 

peribadi nabi Musa AS, sepertimana firman Allah SWT dalam Surah al-

Qasas, ayat 26: 

يْطَانِ الرَّجِيمِ   اَعُوذُ باِللَّهِ مِنَ الشَّ
ۡ بتَِۡۡقاَلتَ 

َ
َٰٓأ دَىهُٰمَاۡيَ تَۡٱإحِ  هُ ۡۡ ۡ س  َۡۡجِر  ۡخَيۡ  تَۡٱمَنِۡۡإنَِّ مِيُۡٱۡل قَويِۡ ٱۡجَر تَۡۡ ۡ س 

َ ٢٦ۡۡۡلۡ 
 

Maksudnya: “Salah seorang anak perempuan yang berdua itu berkata; 

Wahai ayah, ambillah dia menjadi orang upahan (menggembala kambing 

kita), sesungguhnya sebaik-baik orang yang ayah ambil bekerja ialah 

orang yang kuat, lagi amanah”. 

 

Dalam Islam, kebaikan seseorang pekerja diukur dengan sejauh mana 

kemampuan dan integritinya dalam melaksanakan kerja serta 

menghasilkan kerja yang sempurna. Dalam hubungan ini, kita dapati 

pekerja yang baik ialah seorang yang kuat (al-Qawiyy) dan beramanah 

(al-Amin). 

 

Sidang Jemaah Yang Dirahmati Allah, 

Lantaran itu sehingga kini kerajaan telah mengenal pasti aspek 

pembangunan modal insan sebagai salah satu teras strategik Rancangan 

Malaysia Kesebelas (RMK 11) dan mengunjurkan sebanyak 35 peratus 

pekerja berkemahiran tinggi menjelang tahun 2020. Tentunya, usaha ini 

memerlukan sokongan belia untuk menceburi bidang kemahiran.  

Bidang-bidang kemahiran perlu dikuasai oleh masyarakat Islam bagi 

memastikan  kehidupan kita akan lebih berjaya dan terkehadapan. 

 

Sebagai kesan negatif daripada kurang berkemahiran, umat Islam kini 

tertinggal di belakang umat-umat lain dan dipandang rendah oleh mereka.  

Justeru, kita menyeru para pelajar lepasan Sijil Pelajaran Malaysia (SPM) 

yang belum mendapat tempat di IPT, rebutlah peluang mendaftarkan 

pengajian di institusi-institusi latihan kemahiran, antaranya Kolej 

Komuniti, Politeknik, Vokasional (TVET) dan lain-lain.  Usaha ini bertujuan  

melahirkan individu yang berkemahiran tinggi serta berkompetensi 

sekaligus dapat meningkatkan taraf ekonomi keluarga, komuniti setempat 

dan negara. Terdapat 6 buah Kolej Komuniti dan 3 buah Politeknik di 

Pulau Pinang dalam pelbagai jurusan TVET bersedia menawarkan 

pengambilan pelajar pada Sesi Disember 2019 ini. 

 

Sidang Jemaah Yang Dirahmati Allah, 

Allah SWT menjadikan manusia dengan pelbagai kebolehan dan 

kemampuan yang berbeza-beza. Namun semua manusia memiliki 

peluang yang sama untuk berjaya di dalam kehidupan. Ada dalam  

kalangan anak-anak remaja ini yang mungkin lebih cenderung untuk 

memohon pendidikan TVET. Sektor guna tenaga masa kini menekankan 

kepada kemahiran dan peluang kerjaya bagi memenuhi keperluan 

industri serta keperluan kegiatan ekonomi di negeri Pulau Pinang 

khususnya. Mereka boleh terus diambil bekerja sebaik tamat 

pengajian kerana mereka telah mengikuti latihan kemahiran TVET 

semasa pengajian berbanding lulusan yang hanya ada kelayakan 

akademik semata-mata. 

 

Sidang Jemaah Yang Dirahmati Allah, 

Apa yang membimbangkan kita pada era materialistik ini adalah  

ketandusan rohani segelintir pekerja yang ingin mengaut sebanyak 

mungkin kekayaan tanpa mempedulikan punca dan sumbernya. Ingatlah, 

pekerjaan atau sumber rezeki yang haram dan syubhah tidak akan 

diterima oleh Allah SWT di akhirat nanti. Justeru, setiap pekerja perlu 

memastikan jasmani dan rohaninya seimbang melalui penguasaan ilmu 

dan kemahiran yang membolehkan pelbagai manfaat dinikmati. 

 

Sidang Jemaah Yang Dirahmati Allah, 

Mengakhiri khutbah pada hari ini, marilah kita memberi perhatian kepada 

beberapa perkara berikut: 

 

Pertama: Pekerja berkemahiran adalah tulang belakang pembangunan 

sesebuah negara yang memberi manfaat kepada agama, 

bangsa dan negara. 

Kedua:  Sifat kuat (al-Qawiyy) dan amanah (al-Amin) yang di terapkan 

dalam diri pekerja akan menghasilkan pekerja yang memiliki 

nilai akhlak dan integriti yang tinggi. 

Ketiga:  Allah SWT menyukai hamba-Nya yang bekerja serta 

membuka pintu keberkatan rezeki mereka jika mereka 

menjauhi pekerjaan yang haram dan syubhah. 

 

يْطَانِ الرَّجِيمِ اَعُوذُ باِللَّ   هِ مِنَ الشَّ
ىۡ ۡۡبلََٰ هَهُۡمَن  لمََۡوجَ  س 

َ
ِۡوهَُوَۡمُُ سِنٞۡفلَهَُۡۡۥأ رُهُۡۡ ۥۡلِِلَّّ ج 

َ
ۡۡۦعِندَۡرَب هِِۡۡۥأ ۡوَلََۡهُم  وَلََۡخَو فٌۡعَليَ هِم 

١١٢ۡۡيََ زَنوُنَۡ
 

Maksudnya: “(Tidak demikian) bahkan barang siapa yang menyerahkan 

diri kepada Allah, sedang ia berbuat kebajikan, maka baginya pahala 

pada sisi tuhannya dan tidak ada kekhuatiran terhadap mereka dan tidak 

(pula) mereka bersedih hati”. (Surah al-Baqarah, ayat 112) 

 

كْرِ  بَارَكَ اللَّهُ لىِْ وَلكَُمْ فِى القُرْءَانِ العَْظِيْمِ، وَنفََعَنِى وَا يَِّاكمُْ بمَِا فِيْهِ مِنَ اْلإ يَاتِ وَالذِّ
مِيْعُ العَْليِمُ. اقَوُْلُ قَوْلىِ هَذَا وَاسَْتَغْ  َّهُ هُوَ السَّ فِرُ الحَْكِيْمِ، وَتَقَبَّلَ مِنِّى وَمِنْكُم تلَِاوَتَهُ، ا نِ

مَاتِ، وَالمُْؤْمِنِيْن وَالْمُؤْمِنَاتِ، اللَّهَ العَْظِيْمَ لىِ وَلكَُمْ، وَلسَِائرِِ المُْسْلمِِيْنَ وَالمُْسْلِ 
 فَاسْتَغْفِرُوْهُ ا نَِّهُ هُوَ الغَْفُوْرُ الرَّحِيْمُ.

 خطبة كدوا

(Bulan November 2019)  
 

شُرُوْرِ انَفُْسِنَا وَمِنْ الَحَْمْدُ للَِّهِ نحَْمَدُهُ وَنسَْتَعِيْنُهُ وَنسَْتَهْدِيْهِ وَنسَْتَغْفِرُهُ، وَنعَُوْذُ باِللَّهِ مِنْ 
ئَاتِ اعَْمَالنَِا، مَنْ يَهْدِهِ اللَّهُ فَلاَ مُضِلَّ لَهُ، وَمَنْ يُضْلِلْ فَلاَ هَادِىَ لهَُ.  سَيِّ

دًا عَبْدُهُ وَرَسُوْلهُُ.  َّ اللَّهُ وَحْدَهُ لإَ شَرِيْكَ لهَُ، وَاَشْهَدُ انََّ مُحَمَّ َّ ا لِهََ ا لِإ  اشَْهَدُ انَ لإ

دٍ وَعَلَى ا لهِِ وَصَحْبهِِ وَالتَّابعِِيْنَ باِ ِحْسَانٍ ا لِىَ  الَلَّهُمَّ صَلِّ وَسَلِّمْ وَبَاركِْ عَلَى سَيِّدِناَ مُحَمَّ
يْنِ.  يَوْمِ الدِّ

ا بَعْدُ، فَيَا ايَُّهَا الْ  خْوَةُ الْمُؤْمِنُوْنَ!امََّ للَّهِ فَقَدْ فَازَ اوُْصِيْكُمْ وَا يَِّايَ بتَِقْوَى ا اللَّهَ، تَّقُوااِ  إ ِ
 المُْتَّقُوْنَ.

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya. Sesungguhnya berbahagialah orang yang 

bertakwa kepada Allah. Di samping itu, sebagai tanda mensyukuri segala 

nikmat Allah yang dikurniakan kepada kita, marilah kita mencontohi 

akhlak nabi SAW dan para sahabat sehingga mereka digelar jutawan 

akhirat. Caranya ialah dengan memperbanyakkan sumbangan harta yang 

kita sayangi ke jalan Allah iaitu dengan melakukan amalan waqaf. 

 

Waqaf dari segi syarak ialah apa-apa harta yang ditahan hak pewaqaf ke 

atas harta tersebut daripada sebarang urusan jual beli, pewarisan, hibah 

dan wasiat di samping mengekalkan sumber fizikalnya, untuk kebajikan 

dengan niat untuk mendekatkan diri pewaqaf kepada Allah.  

 

Di negara kita, amalan berwaqaf telah lama diamalkan oleh generasi yang 

terdahulu. Mereka telah berjaya mewaqafkan harta melalui pembinaan 

masjid-masjid, sekolah-sekolah, pondok-pondok pengajian dan rumah-

rumah anak yatim. Berwaqaf adalah amalan mulia yang dapat melahirkan 

perasaan kasih sayang, menyemarakkan semangat saling bantu-

membantu antara satu sama lain. Sepertimana firman Allah SWT dalam 

surah Ali Imran ayat 92: 

يْطَانِ الرَّجِيمِ   اَعُوذُ باِللهِ مِنَ الشَّ

ۡۡل بَِّۡٱلنَۡتَنَالوُاْۡ ءٖۡفإَنَِّ اۡتُُبِ ونََۚۡوَمَاۡتنُفقُِواْۡمِنۡشََ  ۡتنُفقُِواْۡمِمَّ ٰ َۡٱحَتََّّ  ٩٢ۡعَليِمٞۡۡۦبهِِۡۡلِلَّّ
 

Maksudnya: “Kamu tidak sekali-kali akan dapat mencapai (hakikat) 

kebajikan dan kebaktian (yang sempurna) sebelum kamu dermakan 

sebahagian dari apa yang kamu sayangi. Dan sesuatu apa jua yang kamu 

dermakan, maka sesungguhnya Allah mengetahuinya”. 

Sidang Jumaat Yang Dirahmati Allah, 

Di negeri kita khususnya, Majlis Agama Islam Negeri Pulau Pinang 

(MAINPP) telah menyediakan satu alternatif kepada pelaksanaan ibadah 

waqaf yang berkonsepkan wakalah melalui dana waqaf Pulau Pinang. 

Sama ada melalui potongan gaji bulanan atau pembayaran secara atas 

talian. Wakalah bermaksud para penyumbang mewakilkan kepada Majlis 

Agama Islam untuk mewakafkan mana-mana harta kekal dengan niat 

kerana Allah Taala. Ini merupakan satu usaha untuk menggembeling 

kerjasama ummah untuk bersama-sama melaksanakan ibadah waqaf 

walau pada tahap manapun kemampuan ekonomi seseorang.  

 

Institusi masjid juga dapat berperanan memperkasakan ibadah waqaf ini 

dengan menyumbangkan misalnya 10% hasil dari kutipan Jumaat kepada 

pihak Majlis Agama Islam pada setiap bulan. Secara tidak langsung 

jemaah yang menghulurkan derma setiap kali solat Jumaat, akan 

berkongsi saham waqaf yang berkekalan manfaatnya hingga ke hari 

akhirat. 

Diriwayatkan dari Abu Hurairah, Rasulullah SAW bersabda: 

 انقَْطَعَ عَنْهُ عَمَلهُُ ا لَِّإ مِنْ ثَلَاثٍ: مَ نُ ا دَ ا ذَِا مَاتَ ابْ 

 صَدَقَةٍ جَاريَِةٍ، ا و عِلْمٍ يُنْتَفَعُ بهِِ، اوَْ وَلدٍَ صَالحٍِ يَدْعُو لَهُ. رَوَاهُ مُسْلمٌِ.

Yang bermaksud: “Apabila seorang hamba meninggal dunia, maka 

terputuslah darinya amalnya kecuali dari Tiga perkara iaitu sedekah 

jariah, ilmu yang diambil manfaatnya, anak soleh yang mendoakannya”. 

(Hadis Riwayat Muslim) 

 

Sidang Jumaat Yang Dirahmati Allah, 

Pada saat yang penuh barakah ini marilah kita berselawat ke atas nabi 

Muhammad SAW yang membawa petunjuk dan rahmat kepada kita 

sekalian sepertimana perintah Allah dalam surah al-Ahzab, ayat 56: 

يْطَانِ الرَّجِيْمِ اَعُوْذُ باِللَّ     هِ مِنَ الشَّ
َۡۡإنَِّۡ َٰٓئكَِتَهُۡۡٱلِلَّّ ۡۡۥوَمَلَ َۚۡيصَُل ونَۡعََلَ ِ هَاۡۡٱلََّبِ  ي 

َ
َٰٓأ يِنَۡيَ ليِمًاۡۡٱلََّّ  ٥٦ۡءَامَنُواْۡصَل واْۡعَليَ هِۡوسََل مُِواْۡتسَ 

“Sesungguhnya Allah dan malaikat-Nya berselawat kepada nabi 

﴾Muhammad SAW  ﴿ wahai orang yang beriman, berselawatlah kamu 

kepadanya serta ucapkanlah salam sejahtera dengan penghormatan 

yang sepenuhnya”. 

دٍ وَعَلَ عَلَ وَبَاركِْ الَلهُّمَّ صَلِّ وَسَلِّمْ  دٍ. كَمَاآى ى سَيِّدِناَ مُحَمَّ صَلَّيْتَ  لِ سَيِّدِناَ مُحَمَّ
دِناَ عَلَ وَبَارَكْتَ  تَ مْ وَسَلَّ   نَّكَ حَمِيْدٌ ا ِ ي العَْالمَِيْنَ بْرَاهِيْمَ فِ ا ِ لِ سَيِّدِناَ آى بْرَاهِيْمَ وَعَلَ ا ِ ى سَيِّ
 .دٌ مَجِيْ 

 .إمَْوَاتِ إحَْيَاءِ مِنْهُمْ وَالْ الْ  الَلهُّمَّ اغْفِرْ للِْمُسْلمِِيْنَ وَالمُْسْلمَِاتِ وَالْمُؤْمِنِيْنَ وَالمُْؤْمِنَاتِ 
 يَا برَِحْمَتكَِ  اجْتِنَابَهُ، وَارْزُقْنَا بَاطِلاً  بَاطِلَ الْ  وَارَنِاَ بَاعَةَ التِّ  وَارْزُقْنَا حَقّاً  حَقَّ الْ  ارَنِاَاللَّهُمَّ 
  .نَ الرَّاحِمِيْ  ارَْحَمَ 

 

لامََةَ وَالعَْافِيَةَ عَلَى مَلكِِنَا، كِيْنَةَ وَالسَّ  مها موليا   يڠكباوه دولي  الَلهُّمَّ انَزِْلِ الرَّحْمَةَ وَالسَّ
يْن  ،بلس انم-ك سري ڤادوك باڬيندا يڠ دڤرتوان اڬوڠ لْطَانْ عَبْدُ اللَّه رعَِايَةُ الدِّ الَسُّ

وكذلك  الَمُْصْطَفَى باِللَّه شَاه ابِْنِ المَرْحُوم سُلْطَانْ حَاجِ احَْمَدْ شَاه الَمُْسْتَعِيْن باِللَّه،
مولإنا توان يڠ تراوتاما تون داتوء سري اوتاما دكتور حاج عبد الرحمن بن حاج 

 .ينڠعباس يڠ دڤرتوا نكري ڤولإو ڤ
 

نيَْا حَسَنَةً وَفِي الإ خِرَةِ حَسَنَةً وَقِنَا عَذَابَ النَّارِ   .ربَّنَا ا تنَِا فِي الدُّ
 

حْسَانِ وَايِْتَا ءِ ذِيْ الْ عَدْلِ وَالْ هِ ! ا نَِّ اللَّهَ يَا مُْرُ باِلْ عِبَادَ اللَّ  فَحْشَاءِ قُرْبَى وَيَنْهَى عَنِ الْ إ 
عَظِيْمَ يَذْكرُْكمُْ وَاشْكُرُوْا عَلَى فَاذْكرُُوْا اللَّهَ الْ  .يَعِظُكُمْ لعََلَّكُمْ تَذَكَّرُوْنَ  ،بَغْيِ مُنْكَرِ وَالْ وَالْ 

 .هُ يَعْلَمُ مَا تَصْنَعُوْنَ هِ اكَْبَرُ وَاللَّ مْ وَلذَِكْرُ اللَّ نعَِمِهِ يَزِدْكمُْ وَاسْالَوُْهُ مِنْ فضَْلهِِ يُعْطِكُ 

 


